
Prentsa oharra

Enkarterri Open Lab nekazaritzako elikagaien berrikuntza estrategiaren
harira

ADR ENKARTERRIALDEK ETA EROSKI-K
HITZARMEN BAT SINATU DUTE ENKARTERRIAN
EKOIZTEN DIREN PRODUKTUAK SUSTATZEKO ETA
GARATZEKO

¢ Helburua da nekazaritzako elikagaietan berrikuntza sustatzea balio
kate osoan, eta kontsumitzaileei kalitatezko eta tokian tokiko
produktuak eskura jartzea

o Kooperatibak bere jardun eremuan ekoizten diren elikagaiak
merkaturatzeko hartua duen konpromisoaren harira egin dute
hitzarmen hori

Barakaldo, 2020ko martxoaren 6a.- Enkarterriko Landa Garapenerako Elkarteak
(ADR Enkarterrialde) eta EROSKIk gaur goizean izenpetu dute, Bilbao Exhibition
Centerren, hitzarmen hori, zeinarekin balioan jarri nahi baitituzte eta garatu
Enkarterrian ekoizten diren produktuak, Enkarterri Open Lab nekazaritzako
elikagaien berrikuntza estrategiaren barruan.

Bi entitateek elkarrekin jardunez sustatu nahi dute berrikuntza estrategia bat
nekazaritzako elikagaien balio kate osoan —hala nola ekoizpena, eraldaketa,
banaketa, merkaturatzea eta kontsumoa—, eta nekazaritzako elikagaien
sektorean nolako aukerak egon litezkeen aztertu. Horretarako, batetik, aliantzak
eta loturak egingo dituzte balio katean parte hartzen duten eragileekin, eta,
bestetik eta batez ere, kontsumitzaileei eskura jarriko dizkiete kalitatezko eta
tokian tokiko produktuak.

Hitzarmena berresteko, bertan izan dira Enkarterriko Landa Garapenerako
Elkarteko presidenteordea, Gustavo Lambarri, eta Tokiko Produktuetarako
zuzendari komertziala, Asun Bastida.

ADRren ustez, EROSKIrekin hitzarmen hau sinatuta, beste pauso bat eman dute
eskualdeko nekazarien eta abeltzainen interesak defendatzeko helburuan, eta
garapen sozioekonomikoa bultzatzeko balioko du. "EROSKIrekin aliantza hau
egitea oso baikorra da guretzat, merkatua gero eta lehiakorragoa eta globalagoa
baita. Harreman esparru bat egin behar dugu beste erakunde batzuekin, elkarri
lagunduta indartzeko eta gure helburuak erdiesteko", azaldu du Gustavo Lambarri
presidenteordeak.

Hitzarmenaren bitartez, EROSKIk konpromisoa hartu du Enkarterriko nekazarien
eta abeltzainen produktuak bere dendetan saltzeko; izan ere, Osasuna eta
Jasangarritasuna sustatzearen ildoan doa berori ere. "Gure denden inguruneko
elikagaiak merkaturatzeko dugun konpromisoaren harira dator EROSKIk eta elkarte
honek egindako hitzarmena; horrela, lehen sektore jasangarriago bat bultzatuko

dugu, eta ekoizpen ehunaren dibertsitate maila handiari eutsiko diogu. Hitzarmen
honek erakusten du nolako balioa ematen dion EROSKIk tokian tokiko ekoizleekin
aritzeari, gure politika komertzialaren ardatz berezietako bat bihurtu baitira", esan
du EROSKIren Tokiko Produktuetarako zuzendari komertzialak, Asun Bastidak.

ADR Enkarterrialderi buruz

Landa garapenerako elkarte bat da Enkarterrialde, Bizkaiko Enkarterrietan jarduten
dena. Erreferente bat da eskualdeko garapen sozioekonomikoa sustatzeko
jardueretan. Haren helburu nagusia da landa eremuan aniztasun ekonomikoa
bilatzen duten proiektuak sustatzea eta Enkarterrietako jendearen bizi kalitatea
hobetzea. Eta tokiko, herrialdeko eta erkidegoko administrazioak elkartzeko foro
gisa balio du.

Landa garapenerako elkarteak eragile sare bat gara, lanean ari garenak landa
eremua elkarri lagunduz garatzeko honako entitate hauen babesarekin: Bizkaiko
Landa Elkarteen Federazioa, Bizkaimendi eta Mendinet, Euskal Autonomia
Erkidegoko Landa Garapena aitzinarazteko Leader Programaren Tokiko Ekintza
Taldea eta Gestorea eta HAZI Fundazioa.

EROSKIri buruz

Kooperatiba izaera duen lehen banatzailea da EROSKI, eta liderra Euskal Autonomia
Erkidegoko elikagaien banaketan. 411 saltoki ditu guztira autonomia erkidegoan,
hala nola supermerkatuak, hipermerkatua, cash & carryak, gasolindegiak, optikak,
bidaia bulegoak eta kirol ekipamendurako dendak, eta on line supermerkatua, zeina
bakarra baita erosketak EAE osoko edozein etxetara eramaten dituena. EROSKI
Clubek 878.500 Bezero Bazkide baino gehiago ditu erkidegoan.

EAEko sektore ekonomiko guztiak aintzat hartuta, EROSKI 1.900 hornitzailerekin ari
da lanean, eta 650 milioi eurotik gorako erosketak egiten dizkie urtero.

